
<<......>> <<....................>> 2017 թվականի N ....... –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ 

ԴԵԿՏԵՄԲԵՐԻ 14-Ի N 752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ
Հայաստանի Հանրապետության կառավարությունը ո ր ո շ ու մ   է.
1. Հայաստանի Հանրապետության կառավարության 1999 թվականի դեկտեմբերի 14-ի <<Պետական մասնակցությամբ առևտրային կազմակերպությունների (բացառությամբ՝ Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող առևտրային կազմակերպությունների) լուծարման գործընթացը կանոնակարգելու մասին>> N 752 որոշման 1-ին կետի 1-ին ենթակետով հաստատված Հավելված N 1-ի 20-րդ և 21-րդ կետերը շարադրել նոր խմբագրությամբ. 
<<20. Գույքը չվաճառելու դեպքում որպես մեկնարկային գին լուծարման հանձնաժողովի որոշմամբ սահմանվում է անշարժ գույքի գնահատված շուկայական արժեքի՝ մինչև 75 տոկոսը, կրկին չվաճառվելու դեպքում մինչև 50 տոկոսը, իսկ շարժական գույքի՝ մինչև 75 տոկոսը, չվաճառվելու դեպքում մինչև 50 տոկոսը, կրկին  չվաճառվելու դեպքում մինչև 25 տոկոսը, բայց ոչ պակաս, քան կազմակերպության պարտավորություններն են (ներառյալ օտարումից առաջացող նոր հարկային պարտավորությունները):

21. Կազմակերպության անշարժ գույքը գնահատված արժեքի 50 տոկոսի չափով մեկնարկային գնով, իսկ շարժական գույքը՝ գնահատված արժեքի 25 տոկոսի չափով մեկնարկային գնով չվաճառվելու դեպքում լուծարման հանձնաժողովը դիմում է Հայաստանի Հանրապետության կառավարությանն առընթեր պետական գույքի կառավարման վարչություն՝ վաճառքի ենթակա անշարժ գույքը գնահատված արժեքի 50 տոկոսից ցածր, իսկ շարժականը՝ 25 տոկոսից ցածր մեկնարկային գնով վաճառելու մասին Հայաստանի Հանրապետության կառավարության որոշման նախագիծը Հայաստանի Հանրապետության կառավարության քննարկմանը ներկայացնելու խնդրանքով, եթե կազմակերպության լուծարման մասին Հայաստանի Հանրապետության կառավարության որոշմամբ այլ բան նախատեսված չէ:>>:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ
ԴԵԿՏԵՄԲԵՐԻ 14-Ի N 752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը 

Իրավական ակտի ընդունումը պայմանավորված է ՀՀ կառավարության որոշումներով լուծարվող պետական մասնակցությամբ առևտրային կազմակերպությունների (այսուհետ՝ կազմակերպություն) անշարժ գույքը հրապարակային սակարկություններով վաճառքի գործընթացի պարզեցման, աշխատանքներն արագ, օպերատիվ և արդյունավետ իրականացման անհրաժեշտությամբ:

2. Ընթացիկ իրավիճակը և խնդիրները
Գործող որոշմամբ լուծարման հանձնաժողովն իրականացնում է կազմակերպության գույքի շուկայական գնահատում: Կազմակերպության գույքն աճուրդով վաճառքի ներկայացվելու դեպքում մեկնարկային գին է ընդունվում գնահատված շուկայական արժեքը (100 տոկոս): Գնահատված արժեքի չափով անշարժ գույքը չվաճառվելու դեպքում, գույքի վաճառքի գինը կարող է իջեցվել միայն ՀՀ կառավարության համապատասխան որոշմամբ, այսինքն՝ ամեն անգամ յուրաքանչյուր լուծարվող կազմակերպության անշարժ գույքի վաճառքի գինը 100 տոկոսից ցածր սահմանելու համար պետք է մշակվի ՀՀ կառավարության որոշման նախագիծ: Քանի, որ ՀՀ կառավարության որոշման նախագիծը ՀՀ կառավարության քննարկման ներկայացնելու գործընթացը ժամանակատար է, արդյունքում՝ անհարկի ձգձգվում է տվյալ կազմակերպության լուծարման գործընթացը, որը չի բերում ոչ մի հանգուցալուծման, սակայն ավելանում են պարտավորությունները:

Մյուս կողմից՝ լուծարվող կազմակերպությունների անշարժ գույքը հիմնականում գտնվում է Հայաստանի Հանրապետության տարբեր մարզերում (կամ Երևան քաղաքի ծայրամասերում), և ունեն իրացվելիության ցածր մակարդակ, իսկ շատ դեպքերում` վնասվածության բարձր աստիճան և հիմնականում գտնվում են վթարային վիճակում: Լուծարվող կազմակերպության անշարժ գույքը գնահատված արժեքի մինչև 50 տոկոսի չափով վաճառելու հավանականությունը, այս պարագայում, ավելի իրատեսական է: Իսկ լուծարվող կազմակերպության գույքի վաճառքի նպատակը պարտավորությունների մարումն է, որի միակ ճանապարհը կազմակերպության գույքի վաճառքից ստացված գումարներն են: 

Լուծարման գործընթացի պարզեցման, աշխատանքներն արագ, օպերատիվ և արդյունավետ իրականացման նպատակով առաջարկվում է լուծարվող կազմակերպությունների անշարժ գույքի գնահատված շուկայական արժեքից ցածր (բայց ոչ ավելի, քան անշարժ գույքի գնահատված արժեքի մինչև 50 տոկոսի չափով) մեկնարկային գնով վաճառքի ներկայացնել ՀՀ կառավարությանն առընթեր պետական գույքի կառավարման վարչության պետի գրավոր համաձայնությամբ, ինչը կնպաստի ՀՀ կառավարության որոշումների քանակի կրճատմանը և սպասարկման որակի բարձրացմանը:

3. Առկա խնդիրների առաջարկվող լուծումները
Լուծարվող կազմակերպությունների անշարժ գույքի հրապարակային սակարկություններով վաճառքի ներկայացնելու գործընթացի պարզեցման, աշխատանքներն արագ, օպերատիվ և արդյունավետ իրականացման նպատակով առաջարկվում է լուծարվող կազմակերպությունների անշարժ գույքի գնահատված շուկայական արժեքից ցածր (բայց ոչ ավելի, քան անշարժ գույքի գնահատված արժեքի մինչև 50 տոկոսի չափով) մեկնարկային գնով վաճառքի ներկայացնել լուծարման հանձնաժողովի որոշմամբ:
4. Տվյալ բնագավառում իրականացվող քաղաքականությունը
ՀՀ կառավարության 2017 թվականի հունվարի 12-ի <<Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին>> N 122-Ն որոշմամբ հաստատված N 1 հավելվածի 45-րդ կետի հանձնարարականի կատարումն ապահովելու նպատակով մշակվել է <<Հայաստանի Հանրապետության կառավարության 1999 թվականի դեկտեմբերի 14-ի N 752 որոշման մեջ փոփոխություն կատարելու  մասին>> ՀՀ կառավարության որոշման նախագծի մշակումը, որով առաջարկվում է պետական մասնակցությամբ առևտրային կազմակերպությունների լուծարման գործընթացում անշարժ գույքի վաճառքի պարզեցում:

5. Կարգավորման նպատակը և բնույթը
Լուծարվող կազմակերպությունների անշարժ գույքի հրապարակային սակարկություններով վաճառքի ներկայացնելու գործընթացի պարզեցում, ժամկետների կրճատում և սպասարկման որակի բարձրացում: 

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

7. Իրավական ակտի կիրարկման դեպքում ակնկալվող արդյունքը
Որոշման ընդունման դեպքում կպարզեցվի լուծարվող կազմակերպությունների անշարժ գույքի գործընթացը, կկրճատվեն որոշումների կայացման ժամկետները, արդյունքում՝ լուծարման գործընթացն անհարկի չի ձգձգվի, իսկ լուծարվող կազմակերպության պարտավորությունները չեն աճի:

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ
ԴԵԿՏԵՄԲԵՐԻ 14-Ի N 752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
Չի առաջացնում:
2. Միջազգային պայմանագրերով ստանձնած պարտավորությունների հետ 

համապատասխանությունը
Համապատասխանում է:

3. Այլ տեղեկություններ (եթե այդպիսիք առկա են) 

Չկան:  

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ
ԴԵԿՏԵՄԲԵՐԻ 14-Ի N 752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

<<Հայաստանի Հանրապետության կառավարության 1999 թվականի դեկտեմբերի 14-ի N 752 որոշման մեջ փոփոխություն կատարելու  մասին>> Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ԻՐԱՎԱԿԱՆ-ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ
ԴԵԿՏԵՄԲԵՐԻ 14-Ի N 752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության  կառավարության 1999 թվականի դեկտեմբերի 14-ի N 752 որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի վերաբերյալ իրավաբանական վարչությունն առաջարկություններ և դիտողություններ չունի:

Իրավաբանական վարչության պետ՝                                      
Ա. Ավանեսյան

Հայցապահանջների և իրավական ակտերի բաժին

          Կատարող՝ Գ. Հովհաննիսյան 1-38 

Ա Մ Փ Ո Փ Ա Թ Ե Ր Թ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲԵՐԻ 14-Ի N 752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	1. ՀՀ էներգետիկայի և բնական պաշարների նախարարություն,

№ 04/19.2/1656-17, 

27.03.2017թ.
	Առաջարկություններ և դիտողություններ չունի:


	-
	-

	2. ՀՀ Տավուշի մարզպետարան,

№ 01/22.1/1201-17, 

28.03.2017թ.
	Առաջարկություններ և դիտողություններ չունի:


	-
	-

	3. ՀՀ սփյուռքի նախարարություն,

№ 01/16.1/668-17, 

28.03.2017թ.
	Առաջարկություններ և դիտողություններ չունի:


	-
	-

	4. ՀՀ Արագածոտնի մարզպետարան,

№ 01/21/1203-17, 

28.03.2017թ.
	Առաջարկություններ և դիտողություններ չունի:


	-
	-

	5. ՀՀ Գեղարքունիքի մարզպետարան,

№ 01.1/08/1174-17, 

28.03.2017թ.
	Առաջարկություններ և դիտողություններ չունի:


	-
	-

	6. ՀՀ սպորտի և երիտասարդության նախարարություն,

№ 1/11/407-17, 

28.03.2017թ.
	Առաջարկություններ և դիտողություններ չունի:


	-
	-

	7. ՀՀ Շիրակի մարզպետարան,

№ 01/2315-17, 

29.03.2017թ.
	Առաջարկություններ և դիտողություններ չունի:


	-
	-

	8.ՀՀ միջազգային տնտեսական ինտեգրման և բարեփոխումների նախարարություն,

№ 01/1012-17, 

29.03.2017թ.
	Առաջարկում են նախագծի 1-ին կետում «մինչև 50 տոկոսի չափով» բառերը փոխարինել «50 տոկոսի չափով» բառերով, եթե իջեցման համար լրացուցիչ չափորոշիչներ չեն նախատեսվում:
	Քննարկվել է:
	Լուծարման հանձնաժողովը, կախված լուծարվող կազմակերպության պարտավորությունների չափից և այդ պարտավորությունները մարելու անհրաժեշտությունից, կարող է սահմանել 50-ից բարձր և 100-ից ցածր վաճառքի գին: Ամեն դեպքում, լուծարվող կազմակերպության գույքի վաճառքի նպատակը պարտավորությունների մարումն է, և պատրադիր չէ անշարժ գույքի գինը իջեցնել 50 տոկոսի չափով անմիջապես (մեկ քայլով), կարող են լինել դեպքեր, երբ մինչև 50 տոկոս գնի իջեցումը բավարարի պարտավորությունների հատուցման համար անհրաժեշտ գումարին: 

	9. ՀՀ Արմավիրի մարզպետարան,

№ 01.1/03.1/1247-17, 

29.03.2017թ.
	Առաջարկություններ և դիտողություններ չունի:


	-
	-

	10. ՀՀ ԿԱ միջուկային անվտանգության կարգավորման պետական կոմիտե,

№ 10-Մ-62, 

29.03.2017թ.
	Առաջարկություններ և դիտողություններ չունի:


	-
	-

	11. ՀՀ տրանսպորտի և կապի նախարարություն,

№ 01/15.1/4986-17, 

30.03.2017թ.
	Առաջարկություններ և դիտողություններ չունի:


	-
	-

	12. ՀՀ մշակույթի նախարարություն,

№ 01/5.1/1660-17, 

30.03.2017թ.
	Առաջարկություններ և դիտողություններ չունի:


	-
	-

	13. ՀՀ ԿԱ քաղաքացիական ավիացիայի գլխավոր վարչություն,

№ 1.1/12.1/632-17, 

30.03.2017թ.
	Առաջարկություններ և դիտողություններ չունի:


	-
	-

	14. ՀՀ Վայոց ձորի մարզպետարան,

№ 01/03.1/2156-17, 

30.03.2017թ.
	Առաջարկություններ և դիտողություններ չունի:


	-
	-

	15. ՀՀ աշխատանքի և սոցիալական հարցերի նախարարություն, 

№ ԱԱ/ՀՄ-2-2/3436-17,

31.03.2017թ.
	Առաջարկություններ և դիտողություններ չունի:


	-
	-

	16. ՀՀ ԿԱ անշարժ գույքի կադաստրի պետական կոմիտե,

№ ԱՄ/2198-17,

31.03.2017թ.
	Առաջարկություններ և դիտողություններ չունի:


	-
	-

	17. ՀՀ գյուղատնտեսության նախարարություն,

№ ՌՄ/ԳԱ-2/2860-17,

31.03.2017թ.
	Առաջարկություններ և դիտողություններ չունի:


	-
	-

	18. ՀՀ տարածքային կառավարման և զարգացման նախարարություն,

№ 01/24/1962-17,

31.03.2017թ.
	Առաջարկություններ և դիտողություններ չունի:


	-
	-

	19. ՀՀ ոստիկանություն,

№ 24/740,

31.03.2017թ.
	Առաջարկություններ և դիտողություններ չունի:


	-
	-

	20. ՀՀ Սյունիքի մարզպետարան,

№ 01/2103-17,

03.04.2017թ.
	Առաջարկություններ և դիտողություններ չունի:


	-
	-

	21. ՀՀ արտակարգ իրավիճակների նախարարություն,

№ 1/06.1/3242-17,

03.04.2017թ.
	Առաջարկություններ և դիտողություններ չունի:


	-
	-

	22. ՀՀ Կոտայքի մարզպետարան,

№ 01/10/1339-17,

03.04.2017թ.
	Առաջարկություններ և դիտողություններ չունի:


	-
	-

	23. ՀՀ արտաքին գործերի նախարարություն,

№ 1114/8933-17,

03.04.2017թ.
	Առաջարկություններ և դիտողություններ չունի:


	-
	-

	24. ՀՀ ԿԱ  քաղաքաշինության պետական կոմիտե,

№ 01/18.1/1749-17,

04.04.2017թ.
	Առաջարկություններ և դիտողություններ չունի:


	-
	-

	25. ՀՀ առողջապահության նախարարություն,

№ ԼԱ/11.1/3998-17,

04.04.2017թ.
	Նախագծի 1-ին կետով անհրաժեշտ է հղում տալ ՀՀ կառավարության համապատասխան որոշման 1-ին հավելվածով հաստատված Կարգի 21-րդ կետին` ելնելով <<Իրավական ակտերի մասին>> ՀՀ օրենքի 37-րդ հոդվածի 5-րդ մասի պահանջներից:
	Ընդունվել է:
	Նախագիծը լրամշակվել է:

	26. ՀՀ ԿԱ պետական եկամուտների կոմիտե,

№ 01/3-4/11128-17,

04.04.2017թ.
	Առաջարկություններ և դիտողություններ չունի:


	-
	-

	27. ՀՀ ֆինանսների նախարարություն,

№ 01/83-5/5993-17,

05.04.2017թ.
	Նախագծով նախատեսվում է պետական մասնակցությամբ առևտրային կազմակերպությունների լուծարման գործընթացը կանոնակարգելու մասին ՀՀ կառավարության որոշման մեջ սահմանել, որ կազմակերպության անշարժ գույքը գնահատված արժեքի չափով մեկնարկային գնով չվաճառվելու դեպքում լուծարման հանձնաժողովը վաճառքի մեկնարկային գինը կարող է իջեցնել ՀՀ կառավարությանն առընթեր պետական գույքի կառավարման վարչության պետի գրավոր համաձայնությամբ, բայց ոչ ավելի քան անշարժ գույքի գնահատված արժեքի մինչև 50 տոկոսի չափով:  Սակայն Նախագծի հիմնավորումներից պարզ, թե ինչ սկզբունքների հիման վրա է որպես նվազագույն շեմ ընդունվել անշարժ գույքի գնահատված արժեքի մինչև 50 տոկոսի չափը: 

Ելնելով վերոգրյալից անհրաժեշտ է ներկայացնել  կազմակերպության անշարժ գույքը գնահատված արժեքի չափով մեկնարկային գնով չվաճառվելու դեպքում ՀՀ կառավարությանն առընթեր պետական գույքի կառավարման վարչության պետի գրավոր համաձայնությամբ այն գնահատված արժեքի մինչև 50 տոկոսի չափով իջեցնելու սահմանաչափի նպատակահարմարության վերաբերյալ համապատասխան հիմնավորումներ: 
	Ընդունվել է:
	Նախագծին կից հիմնավորումը լրացվել է, տրվել է պարզաբանում.

Այսպես՝

լուծարվող կազմակերպությունների անշարժ գույքը հիմնականում գտնվում է Հայաստանի Հանրապետության տարբեր մարզերում (կամ Երևան քաղաքի ծայրամասերում), և ունեն իրացվելիության ցածր մակարդակ, իսկ շատ դեպքերում` վնասվածության բարձր աստիճան և հիմնականում գտնվում են վթարային վիճակում: Լուծարվող կազմակերպության անշարժ գույքը գնահատված արժեքի մինչև 50 տոկոսի չափով վաճառելու հավանականությունը, այս պարագայում, ավելի իրատեսական է: Իսկ լուծարվող կազմակերպության գույքի վաճառքի նպատակը պարտավորությունների մարումն է, որի միակ ճանապարհը կազմակերպության գույքի վաճառքից ստացված գումարներն են: 



	28. ՀՀ Լոռու մարզպետարան,

№ 101/109.4/1556-17,

05.04.2017թ.
	Առաջարկություններ և դիտողություններ չունի:


	-
	-

	29. ՀՀ բնապահպանության նախարարություն, 

№ 1/05.3/10741-17,

06.04.2017թ.
	Առաջարկություններ և դիտողություններ չունի:


	-
	-

	30. ՀՀ Արարատի մարզպետարան,

№ 1/3/1-2/2074-17,

05.04.2017թ.
	Առաջարկություններ և դիտողություններ չունի:


	-
	-

	31.ՀՀ կրթության և գիտության նախարարություն,

№ 01/12.2/4553-17,

06.04.2017թ.
	Առաջարկություններ և դիտողություններ չունի:


	-
	-

	32. ՀՀ ազգային անվտանգրության ծառայություն,

№ 11/288,

07.04.2017թ.
	Առաջարկություններ և դիտողություններ չունի:


	-
	-

	33. ՀՀ տնտեսական զարգացման և ներդրումների նախարարություն,

№ 05/10.1/3508-17,

12.04.2017թ.
	ՀՀ տնտեսական զարգացման և ներդրումների նախարարությունը սկզբունքային առարկություններ չունի, միևնույն ժամանակ, հայտնում է հետևյալը.

Համաձայն Նախագծի՝ կազմակերպության անշարժ գույքը գնահատված արժեքի չափով մեկնարկային գնով չվաճառվելու դեպքում, լուծարման հանձնաժողովը վաճառքի մեկնարկային գինը կարող է իջեցնել միայն Հայաստանի Հանրապետության կառավարությանն առընթեր պետական գույքի կառավարման վարչության պետի գրավոր համաձայնությամբ, բայց ոչ ավելի քան անշարժ գույքի գնահատված արժեքի մինչև 50 տոկոսի չափով: 

  Այս առումով կարծում ենք, որ գույքի մեկնարկային գնի միանգամից 50 տոկոսով իջեցումը լրացուցիչ հիմնավորման կարիք ունի:
	Ընդունվել է:
	Նախագծին կից հիմնավորումը լրացվել է, տրվել է պարզաբանում.

Այսպես՝
լուծարվող կազմակերպությունների անշարժ գույքը հիմնականում գտնվում է Հայաստանի Հանրապետության տարբեր մարզերում (կամ Երևան քաղաքի ծայրամասերում), և ունեն իրացվելիության ցածր մակարդակ, իսկ շատ դեպքերում` վնասվածության բարձր աստիճան և հիմնականում գտնվում են վթարային վիճակում: Լուծարվող կազմակերպության անշարժ գույքը գնահատված արժեքի մինչև 50 տոկոսի չափով վաճառելու հավանականությունը, այս պարագայում, ավելի իրատեսական է: Իսկ լուծարվող կազմակերպության գույքի վաճառքի նպատակը պարտավորությունների մարումն է, որի միակ ճանապարհը կազմակերպության գույքի վաճառքից ստացված գումարներն են: 

	34. ՀՀ պաշտպանության նախարարություն,

№ Պն/510-522,

18.04.2017թ.


	Առաջարկություններ և դիտողություններ չունի:


	-
	-

	35. ՀՀ արդարադատության նախարարություն,

№ 02/14/8776-17,

24.04.2017թ.
	Նախագծի վերաբերյալ ներկայացվել է պետական փորձագիտական եզրակացությունը, ըստ որի՝     Նախագծի 1-ին կետի համաձայն պետական մասնակցությամբ կազմակերպության անշարժ գույքը գնահատված արժեքի չափով մեկնարկային գնով չվաճառելու դեպքում լուծարման հանձնաժողովը վաճառքի մեկնարկային գինը կարող է իջեցվել միայն ՀՀ կառավարությանն առընթեր պետական գույքի կառավարման վարչության պետի գրավոր համաձայնությամբ: Նախատեսված կարգավորմամբ ստացվում է, որ լիազորություն է տրվում ՀՀ կառավարությանն առընթեր պետական գույքի կառավարման վարչության պետին, սակայն նախատեսված չեն վերոնշյալ համաձայնությունը տալու կամ մերժելու հիմքերին վերաբերող դրույթներ: Այդ առումով հարկ է նկատի ունենալ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ   1205-Ն որոշմամբ հաստատված կարգի 9-րդ կետի 3-րդ ենթակետով նախատեսված դրույթները, համաձայն որոնց կոռուպցիոն գործոններն արտահայտվում են իրավական ակտում լիազորությունների հայեցողական լայն շրջանակի առկայությամբ, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկմամբ: Լիազորությունների հայեցողական լայն շրջանակի առկայությունը հիմնականում դրսևորվում է որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու միջոցով, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկման միջոցով, հետևաբար, նաև` պաշտոնատար անձին հնարավորություն է ընձեռվում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը: Այս կապակցությամբ նախագծի դրույթներն անհրաժեշտ է լրամշակել՝ նախատեսելով դրույթներ ՀՀ կառավարությանն առընթեր պետական գույքի կառավարման վարչության պետի կողմից պետական մասնակցությամբ կազմակերպության անշարժ գույքի մեկնարկային գինը իջեցնելու համար համաձայնություն տալու կամ մերժելու հիմքերի վերաբերյալ: 
	Ընդունվել է:
	Որոշման նախագիծը լրամշակվել է, որի համաձայն անշարժ գույքի գնի իջեցման նվազագույն սահմանը ընդունվել է կազմակերպությունների պարտավորությունների մեծությունը: Այլ կերպ պարտավորությունները չեն կարող գերազանցել աստիճանաբար նվազեցվող մեկնարկային գնից:



	<<Իրավական ակտերի մասին>> ՀՀ օրենքին համապատասխան նախագծի կարգավորման ազդեցության

գնահատման արդյունքների մասին

	1. ՀՀ աշխատանքի և սոցիալական հարցերի նախարարություն, 

№ ԱԱ/ՀՄ-2-2/3436-17,

31.03.2017թ.
	Ներկայացվել է սոցիալական ոլորտում կարգավորման ազդեցության գնահատման եզրակացությունը, ըստ որի նախագիծը՝

ա) ռազմավարական կարգավորման  ազդեցության տեսանկյունից ունի չեզոք ազդեցություն.

բ) շահառուների վրա կարգավորման ազդեցության տեսանկյունից` չեզոք ազդեցություն:

	
	

	2.ՀՀ առողջապահության նախարարություն,

№ ԼԱ/11.1/3998-17,

04.04.2017թ.
	Ներկայացվել է առողջապահության բնագավառում կարգավորման ազդեցության գնահատման եզրակացությունը, ըստ որի նախագծի ընդունումն առողջապահության ոլորտում բացասական ազդեցություն չի ունենա:


	
	

	3. ՀՀ ֆինանսների նախարարություն,

№ 01/83-5/5993-17,

05.04.2017թ.
	Ներկայացվել է նախագծի կարգավորման ազդեցության գնահատման եզրակացությունը, ըստ որի նախագիծը ՀՀ պետական և համայնքային բյուջեների եկամուտների վրա կունենա չեզոք ազդեցություն: 
	
	

	4. ՀՀ բնապահպանության նախարարություն, 

№ 1/05.3/10741-17,

06.04.2017թ.
	 Ներկայացվել է նախագծի կարգավորման ազդեցության գնահատման եզրակացությունը, ըստ որի՝
1.<<Հայաստանի Հանրապետության կառավարության 1999 թվականի դեկտեմբերի 14-ի N 752 որոշման մեջ փոփոխություն կատարելու մասին>> Հայաստանի Հանրապետության որոշման  նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չի առաջանա:

3. Որոշման նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

 Որոշման կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:

	
	

	5. ՀՀ տնտեսական զարգացման և ներդրումների նախարարություն,

№ 05/10.1/3508-17,

12.04.2017թ.
	  Նախագծով կարգավորվող շրջանակներն ուղղակիորեն առնչվում են անշարժ գույքի շուկայի հետ: Նախագծի ընդունման արդյունքում կպարզեցվի լուծարվող կազմակերպությունների անշարժ գույքի հրապարակային սակարկություններով վաճառքի ներկայացնելու գործընթացը, կկրճատվեն ժամկետները, կբարձրանա սպասարկման որակը, կձևավորվեն հավասար մրցակցային պայմաններ, ինչն էլ կարող է հանգեցնել վերոնշյալ շուկայում տնտեսվարող սուբյեկտների քանակի ավելացմանը. ուստի և Նախագծի ընդունմամբ նշված շուկաներում մրցակցային միջավայրի վրա կարող է լինել դրական ազդեցություն:

Հիմք ընդունելով նախնական և ազդեցության գնահատման բուն գործընթացի փուլերի արդյունքները` արձանագրվում է Նախագծի ընդունմամբ մրցակցային միջավայրի վրա դրական ազդեցություն հայտնաբերվելու եզրակացություն:

Գնահատման նախնական փուլում պարզ է դարձել, որ Նախագծով առաջարկվում է, որ պետական մասնակցությամբ առևտրային կազմակերպությունների անշարժ գույքը գնահատված արժեքի չափով մեկնարկային գնով չվաճառվելու դեպքում, լուծարման հանձնաժողովը՝ ՀՀ ԿԱ պետական գույքի կառավարման վարչության պետի գրավոր համաձայնությամբ, հնարավորություն ունենա վաճառքի մեկնարկային գինը իջեցնել, բայց ոչ ավելի, քան անշարժ գույքի գնահատված արժեքի մինչև 50 տոկոսի չափով:

Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն:


	-
	

	6. ՀՀ արդարադատության նախարարություն,

№ 02/14/8776-17,

24.04.2017թ.
	 Ներկայացվել է նախագծի կարգավորման ազդեցության գնահատման եզրակացությունը, ըստ որի «Հայաստանի Հանրապետության կառավարության 1999 թվականի դեկտեմբերի 14-ի N 752-Ն որոշման մեջ փոփոխություն կատարելու մասին»  ՀՀ կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ   1205-Ն որոշմամբ /այսուհետ՝ որոշում/ հաստատված կարգի 9-րդ կետով նախատեսված կոռուպցիոն գործոն է պարունակում, մասնավորապես՝ նախագծով նախատեսված չեն պետական մասնակցությամբ կազմակերպության անշարժ գույքը գնահատված արժեքի չափով մեկնարկային գնով չվաճառելու դեպքում վաճառքի մեկնարկային գինը իջեցնելու համար ՀՀ կառավարությանն առընթեր պետական գույքի կառավարման վարչության պետի կողմից տրվող մերժման կամ համաձայնության հիմքերին վերաբերող դրույթներ: Այդ առումով վերոնշյալ դրույթների բացակայությունը կարող է դիտվել որպես կոռուպցիոն գործոն՝ նկատի ունենալով որոշմամբ հաստատված կարգի 9-րդ կետի 3-րդ ենթակետով նախատեսված դրույթները, համաձայն որոնց կոռուպցիոն գործոններն արտահայտվում են իրավական ակտում լիազորությունների հայեցողական լայն շրջանակի առկայությամբ, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկմամբ: Լիազորությունների հայեցողական լայն շրջանակի առկայությունը հիմնականում դրսևորվում է որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու միջոցով, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկման միջոցով, հետևաբար, նաև` պաշտոնատար անձին հնարավորություն է ընձեռվում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը: 

	Ընդունվել է:
	Որոշման նախագիծը լրամշակվել է, որի համաձայն անշարժ գույքի գնի իջեցման նվազագույն սահմանը ընդունվել է կազմակերպությունների պարտավորությունների մեծությունը: Այլ կերպ պարտավորությունները չեն կարող գերազանցել աստիճանաբար նվազեցվող մեկնարկային գնից:



	ՀՀ վարչապետի 2017 թվականի հուլիսի 21-ի N 02/23.17/16756-17 հանձնարարականի կատարման վերաբերյալ

	ՀՀ արդարադատության նախարարություն,

№ 01/14/13250-17, 27.07.2017թ.
	Ներկայացվել է կրկին անգամ հակակոռուպցիոն բնագավառում կարգավորման ազդեցության գնահատման եզրակացությունը, ըստ որի «Հայաստանի Հանրապետության կառավարության 1999 թվականի դեկտեմբերի 14-ի N 752 որոշման մեջ փոփոխություն կատարելու մասին»  ՀՀ կառավարության որոշման լրամշակված նախագիծն իր մեջ ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	
	


<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲԵՐԻ 14-Ի N 752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ կառավարության աշխատակազմ
N 02/23.11/19135-17,

24.08.2017թ.
	Վերոնշյալ նախագծով ներկայացվում է, որ համապատասխան կազմակերպության անշարժ գույքը գնահատված արժեքի չափով մեկնարկային գնով չվաճառվելու դեպքում լուծարման հանձնաժողովը վաճառքի մեկնարկային գինը Հայաստանի Հանրապետության կառավարությանն առընթեր պետական գույքի կառավարման վարչության պետի գրավոր համաձայնությամբ կարող է իջեցնել անշարժ գույքի գնահատված արժեքի մինչև 50 տոկոսի չափով: Առաջարկվում է անշարժ գույքի՝ գնահատված արժեքի, մինչև 50 տոկոսի չափով իջեցումը սահմանվի փուլային կտրվածքով, 

բացի այդ պետական գույքի օտարումների նկատմամբ ընտրանքային եղանակով  իրականացվի արտաքին աուդիտ՝ յուրաքանչյուր տարվա ավարտին:
	Ընդունվել է :

Պարզաբանում
	Նախագիծը առաջարկին համապատասխան լրամշակվել է:

Ինչ վերաբերում է պետական գույքի օտարումների նկատմամբ արտաքին աուդիտ իրականացնելու առաջարկությանը, ապա դա որևէ առնչություն չունի ՀՀ կառավարության 1999 թվականի դեկտեմբերի 14-ի N752 որոշման հետ, որով կանոնակարգվում է պետական մասնակցությամբ առևտրային կազմակերպությունների լուծարման գործընթացը: Լուծարման ընթացակարգի համաձայն կազմակերպությունների գույքը վաճառվում է հրապարակային սակարկություններով միջգերատեսչական լուծարման հանձնաժողովների որոշումների համաձայն, ինչպես սահմանված է ՀՀ քաղաքացիական օրենսգրքով: Միաժամանակ լուծարվող կազմակերպությունների ֆինանսական միջոցները հիմնականում բավարար չեն արտաքին աուդիտ իրականացնելու համար: 




















